REPUBLIKA E SHQIPERISE
GJYKATA KUSHTETUESE
KOLEGJI | POSAC}EM | APELIMIT

Nr. regjistri 16/2023 (JR) Vendim nr. 23 (JR)
Daté 24.04.2023 Daté 13.06.2023

VENDIM
NE EMER TE REPUBLIKES

Trupi gjykues i Kolegjit té Posagém té Apelimit, i pérbéré nga gjyqtarét:

Albana Shtylla Kryesuese

Natasha Mulaj Relatore
Ina Rama Anétare
Rezarta Schuetz Anétare
Sokol Como Anétar

- mori né shqyrtim né seancé gjygésore publike, mé daté 13.06.2023, ditén e marté, ora 13:00,
né ambientet e Kolegjit té Posacém té Apelimit, né prani té Vézhguesit Ndérkombétar Willem
Brouwer, me Sekretare Gjygésore Ina Xhetani, ¢éshtjen e Juridiksionit té Rivlerésimit nr.
16/2023, daté 24.04.2023, gé i pérket:

ANKUESE: Komisionerja Publike Irena Nino.

OBJEKTI: Shqyrtimi i vendimit nr. 629, daté 03.03.2023, té Komisionit té
Pavarur té Kualifikimit, gé i pérket subjektit té rivlerésimit
Besnik Cengu.

BAZA LIGJORE: Neni 179/b, pika 5 e Kushtetutés; neni C, pika 2, neni F, pika 2
e Aneksit t&8 Kushtetutés; neni 63 i ligjit nr. 84/2016 “Pér
rivlerésimin kalimtar té gjyqgtaréve dhe prokuroréve né
Republikén e Shqipérisé”.

Trupi gjykues i Kolegjit té Posacém té Apelimit,

pasi shqyrtoi ¢éshtjen né térési, né seancé gjyqésore publike, né pérputhje me parashikimet e
nenit 65 té ligjit nr. 84/2016 “Pér rivlerésimin kalimtar té gjyqtaréve dhe prokuroréve né
Republikén e Shqipéris€” (né vijim “ligji nr. 84/2016”), dégjoi Komisioneren Publike, e cila
pérfundimisht kérkoi ndryshimin e vendimit nr. 629, daté 03.03.2023, té¢ Komisionit té Pavarur
té Kualifikimit, ndérprerjen e procesit dhe vendosjen e sanksionit té nenit G té Aneksit té

Kushtetutés subjektit t& rivlerésimit Besnik Cengu, dégjoi subjektin e rivlerésimit Besnik
Cengu, i cili kérkoi Iénien né fugi té& vendimit objekt shqyrtimi, dégjoi gjyqtaren relatore té
céshtjes Natasha Mulaj, si dhe pasi e bisedoi até,

VEREN:
I. Rrethanat e ¢éshtjes

Subjekti i rivlerésimit Besnik Cengu (né€ vijim “subjekti i rivlerésimit”), pér shkak t& ushtrimit
té funksionit té prokurorit né Prokuroringé prané Gjykatés sé Rrethit Gjygésor Tirané, i éshté
nénshtruar procesit té rivlerésimit kalimtar, ex officio, né zbatim té nenit 179/b, pika 3 e
Kushtetutés sé Republikés sé Shqgipérisé, dhe nenit 3, pika 16 e ligjit nr. 84/2016.

Subjekti i rivlerésimit u éshté nénshtruar procedurave té rivlerésimit, pas shortit té hedhur né
gershor té vitit 2020 nga Komisioni i Pavarur i Kualifikimit (né vijim “Komisioni”), né
pérputhje me “Rregulloren pér procedurat e zhvillimit té shortit né Komisionin e Pavarur t&
Kualifikimit”.

Mé daté 12.12.2022, subjekti i rivlerésimit i éshté drejtuar Késhillit té Larté té Prokurorisé, me
kérkesén pér miratimin e pensionit té parakohshém dhe mbarimin e statusit té magjistratit, duke
iu referuar nenit 27, pika 1 e ligjit nr. 96/2016 “Pér statusin e gjyqtaréve dhe prokuroréve né
Republikén e Shqipéris€” (n€ vijim “ligji nr. 96/2016), meqgenése ka mbushur moshén 60 vjec
dhe ka ushtruar funksionin e prokurorit pér té paktén 30 vjet. Pérvec kétyre kritereve ligjore,
subjekti i rivlerésimit, né kérkesén e tij, bén me dije gjendjen e tij shéndetésore se prej mé
shumé se 10 vitesh, trajtohet nga kardiologu pér diagnozat e sémundjes infarkt miokardi,
hipertension arterial, fibralacion arterial dhe insuficiencé kardiake.

Késhilli 1 Larté i Prokuroris€ (n€ vijim “KLP”), pasi shqyrtoi kérkesén e subjektit té
rivlerésimit, me vendimin nr. {***}, daté 30.01.2023%, vendosi: 1. Miratimin e pensionit té
parakohshém pér zotin Besnik Cengu, prokuror né Prokuroriné prané Gjykatés sé Shkallés sé
Paré Tirané. 2. Mbarimin e statusit té magjistratit Besnik Cengu mé daté 14.02.2023. 3. Té
njoftohen pér kété vendim zoti Besnik Cengu, Prokurori i Pérgjithshém, Prokuroria prané
Gjykatés sé Shkallés sé Paré Tirané dhe Komisioni i Pavarur i Kualifikimit [...].

Pas administrimit té vendimit nr. {***}, daté 30.01.2023, “Pér miratimin e pensionit t&
parakohshém dhe deklarimin e mbarimit té statusit t€ magjistratit prokuror Besnik Cengu”, t&
Késhillit té Larté t& Prokurorisé?, Komisioni, né lidhje me procesin e rivlerésimit, sipas
orientimit té Kolegjit t&¢ Posagém té Apelimit né vendimin (JR) nr. 1/2018, daté 11.06.2018,
mé daté 09.02.2023 i kérkoi subjektit té rivlerésimit té konfirmojé vullnetin e tij té pavesuar
pér doréhegjen e dhéné prané KLP-sé, i cili passjell ndérprerjen e procesit té rivlerésimit dhe

Bazuar né nenin 27, pika 1, 1/2 dhe 3, nenin 64, pika 1, germa “c” dhe pika 5 e ligjit nr. 96/2016 “Pér statusin
e gjyqtaréve dhe prokuroréve né Republikén e Shqipérisé”, i ndryshuar; nenin 164, pika 8, nenin 166, pika 2,
nenin 189, pika 1, germa “a” dhe nenin 190, pikat 1 dhe 2 té ligjit nr. 115/2016 “Pér organet e geverisjes sé
Sistemit té drejtésisé”, i ndryshuar.

2 Pércjellé nga KLP-ja me shkresén nr. {***} prot., daté 06.02.2023, me léndé: “Dérgohet vendimi nr. {***} i
Késhillit té Larté té Prokurorisé”.

ndalimin sipas parashikimeve té nenit G té Aneksit t€ Kushtetutés. Komisioni e njofton
gjithashtu se vullneti né lidhje me doréhegjen konfirmohet né seancé dégjimore ose me ané té
postés elektronike.

Me pérgjigjen e datés 09.02.2023, subjekti i rivlerésimit, me vullnetin e tij té liré, konfirmon
vendimin nr. {***}, daté 30.01.2023, t& KLP-s&, gé ka pranuar kérkesén e tij pér miratimin e
pensionit té parakohshém dhe mbarimin e statusit té magjistratit. Népérmjet kétij komunikimi,
subjekti i rivlerésimi njofton se nuk déshiron té paragitet dhe té dégjohet né seancé dégjimore,
si dhe nuk do té ankimojé vendimin e KLP-s&, duke shprehur dakordési té ploté me té.

Me administrimin e pérgjigjes® sé¢ Gjykatés Administrative té Apelit, se z. Besnik Cengu nuk
kishte paragitur kérkesépadi ndaj vendimit nr. {***}, daté 30.01.2023, t&¢ KLP-sé&, Komisioni
mé 28.02.2023, njofton subjektin e rivlerésimit me rezultatet e hetimit gé lidhen me dispozitat
kushtetuese dhe ligjore qé parashikojné doréhegjen nga detyra, dhe pasojén gé vjen prej saj, Si
dhe e fton né seancé dégjimore mé daté 02.03.2023, pér té cilén subjekti i rivlerésimit
konfirmon paragitjen.

Né seancén dégjimore té datés 02.03.2023, subjekti i rivlerésimit, bazuar né nenin 4, pika 6,
nenin 57 té ligjit nr. 84/2016, nenin 95 té Kodit té Procedurave Administrative, dhe nenin 64,
pika 1, germa “c” e ligjit nr. 96/2016, kérkoi té deklarohet i pérfunduar procesi i rivlerésimit
kalimtar pa njé vendim pérfundimtar pér ¢éshtjen, pér shkak se objekti pér té cilin ka nisur
procedura éshté béré i pamundur.

I1. Vendimi i Komisionit té Pavarur té Kualifikimit

Komisioni, me vendimin nr. 629, daté 03.03.2023, mbéshtetur né nenin 4, pika 6 e ligjit nr.
84/2016, nenin 64, pika 1, germa “c” e ligjit nr. 96/2016, si dhe nenin 95 té Kodit té
Procedurave Administrative, vendosi: 1. Té deklarojé té pérfunduar procesin e rivlerésimit
kalimtar pér z. Besnik Cengu, me funksion prokuror né Prokuroriné prané Gjykatés sé Rrethit
Gjygésor Tirané, pa njé vendim pérfundimtar té céshtjes, pér shkak se objekti pér té cilin ka
nisur procedura éshté béré i pamundur [...].

I1l. Rekomandimi i Operacionit Ndérkombétar té Monitorimit

Njé komision i pérbéré nga tre vézhgues té Operacionit Ndérkombétar té Monitorimit (né vijim
“ONM”) ka paraqitur mé daté 06.04.2023, prané Institucionit t¢ Komisioneréve Publiké,
“Rekomandim pér paragitje ankimi”* ndaj vendimit nr. 629, daté 03.03.2023, té Komisionit,
duke arsyetuar se:

10.1. Komisioni ka zbatuar gabim nenin 95 té Kodit té Procedurave Administrative dhe ka
déshtuar né interpretimin dhe zbatimin ashtu si¢ duhet té bazés kushtetuese dhe ligjore té
zbatueshme pér kété proces, pérfshiré pasojat e mbarimit té statusit té magjistratit pér subjektin

3 Me shkresén nr. {***} prot., daté 27.02.2023, Gjykata Administrative e Apelit i pérgjigjet kérkesés s¢ Komisionit
nr. {***} prot., daté 24.02.2023.

4 Shih rekomandimin e ONM-sé nr. {***} prot., daté 06.04.2023, né fagen zyrtare né internet té Institucionit té
Komisioneréve Publiké: https://ikp.al/wp-content/uploads/2023/04/Rekomandim-per-vendimin-e-KPK-se-
nr.629-date-3.3.2023-per-s.r-Besnik-Cengu.pdf.

e rivlerésimit, brenda kuadrit té procesit té rivlerésimit. Komisioni ka arsyetuar mbi disa
dispozita ligjore dhe rrjedhimet sipas ligjit té statutit té magjistratit dhe Kodit t& Procedurés
Administrative, ndérkohé ka déshtuar té shohé thelbin e funksioneve té tij kushtetuese, si¢
parashikohet né disa dispozita kushtetuese dhe, vecanérisht, né nenin G, pika 2 e Aneksit té
Kushtetutés, qé ndérprerjen e procedurés sé rivlerésimit e lidh me pasojén e ndalimit té
emérimit nga funksionet né sistemin e drejtésisé, pér njé afat 15-vjecar.

10.2. Pensioni i parakohshém dhe pérfundimi i parakohshém i statusit té magjistratit con né
pasoja pér procesin e rivlerésimit té subjektit, pér sa kohé gé ai, me vullnet té liré dhe né ményré
té parakohshme, heq doré nga ushtrimi i funksioneve. Hegja doré me vullnet té liré dhe né
ményreé té parakohshme nga ushtrimi i detyrés, con né ndérprerjen e procedurés sé rivlerésimit
dhe zbatimin e paragrafit 2 t& nenit G té Aneksit té Kushtetutés.

10.3. Ratio e nenit G té Aneksit té Kushtetutés pasqyron rregullin themelor té reformés né
drejtési, i cili kérkon gé té gjitha subjektet ¢ rivlerésimit t’i nénshtrohen procedurés sé
rivlerésimit kalimtar para se té vazhdojné té shérbejné né sistemin (e ri) e drejtésisé. Déshtimi
pér té kaluar procesin e rivlerésimit kalimtar, passjell pér subjektet e parivlerésuara ndalimin e
emérimit pér njé afat 15-vjecar né sistemin e drejtésisé. Né kété perspektivé, mbarimi i statusit
té magjistratit, pér shkak té doréhegjes, arritjes sé moshés pér pension apo pensionit té
parakohshém, ¢on né ndérprerjen e procedurés sé rivlerésimit pér subjekte rivlerésimi gé nuk
e gézojné mé kété cilési dhe, si pasojé, sjell ndérprerjen e procedurés sé rivlerésimit.

10.4. Nga ana tjetér, éshté e mundshme gé ish-subjekte rivlerésimi qé nuk jané rivlerésuar, pasi
procedura e tyre e rivlerésimit éshté ndérpreré, té béhen sérish pjesé e sistemit té drejtésisé si
gjyqtaré té Gjykatés Kushtetuese, anétaré té KLP-sé apo KLGj-sé, derisa té mbushin moshén
70 vjec, e cila éshté mosha maksimale pér té shérbyer né sistemin e drejtésisé. Subjekti i
rivlerésimit nuk e ka arritur kété moshé.

IVV. Ankimi i Komisionerit Publik

Komisionerja Publike Irena Nino (né€ vijim “Komisioneri Publik”), né mbéshtetje té
rekomandimit pér paragitie ankimi, ka ushtruar ankim® kundér vendimit nr. 629, daté
03.03.2023, t& Komisionit, duke kérkuar nga Kolegji, ndryshimin e kétij vendimi dhe zbatimin
e pasojés juridike té parashikuar nga pika 2 e nenit G té Aneksit té Kushtetutés. Komisioneri
Publik ngre kéto shkage ankimi:

11.1. Arsyetimi dhe pérfundimi i arritur nga Komisioni né vendim, nuk éshté rrjedhojé e
zbatimit té drejté té nenit G t€ Aneksit té Kushtetutés, ligjit nr. 84/2016, ligjit nr. 96/2016, si
dhe jurisprudencés sé Kolegjit®.

11.2. Né referencé té jurisprudencés’ sé Kolegjit, mbarimi i statusit té magjistratit pér shkak té

5 Shih ankimin e Komisionerit Publik me nr. {***} prot., daté 11.04.2023, né fagen zyrtare né internet té
Institucionit té Komisioneréve Publiké: https://ikp.al/wp-content/uploads/2023/04/Ankim-kund%c3%abr-
vendimit-nr.-629-dat%c3%ab-3.3.2023-t%c3%ab-KPK-s%c3%ab-p%c3%abr-subjektin-e-
rivler%c3%absimit-z.-Besnik-Cengu.pdf.

& Vendimet (JR) nr. 37/2020, nr. 9/2021 dhe nr. 13/2022 té Kolegjit t& Posagém té Apelimit.

"Vendimi (JR) nr. 13/2022 i Kolegjit t& Posacém té Apelimit.

daljes né pension pleqérie, parashikuar nga neni 64, pika 1, shkronja “c” e ligjit nr. 96/2016,
nuk lidhet vetém me ndalimin e ushtrimit efektivisht té detyrés né kuptim té ligjit nr. 96/2016,
por, né té njéjtén kohé e né ményré té pashmangshme, afekton dhe procesin e rivlerésimit né
zbatim té Kushtetutés dhe ligjit nr. 84/2016, duke sjellé pér pasojé humbjen e statusit si subjekt
rivlerésimi ex officio dhe ndérprerjen e procesit té rivlerésimit.

11.3. Subjekti i rivlerésimit ka gézuar statusin e magjistratit prokuror dhe, pér pasojé, té gjitha
pérfitimet gé rrjedhin prej tij, duke fituar dhe té drejtén pér té géndruar né detyré deri né
mbushjen e moshés pér té dalé né pension plegérie, 67 vje¢. Ushtrimi 1 késaj té drejte
shogérohet né t& njé€jtén kohé me mbajtjen e statusit t€ magjistratit dhe me detyrimin pér t’iu
nénshtruar procesit té rivlerésimit. Nése kjo e drejté nuk ushtrohet nga subjekti i rivlerésimit,
qofté edhe pér shkak té daljes né pension té parakohshém, bazuar né zgjedhjen e tij sipas
parashikimit té nenit 27 té ligjit nr. 96/2016, sjell si pasojé ligjore ndalimin sipas parashikimit
té pikés 2 té nenit G té Aneksit té Kushtetutés.

V. Vlerésimi i Kolegjit té Posacém té Apelimit

A. Mbi procesin gjygésor né Kolegjin e Posagém té Apelimit
a) Juridiksioni i Kolegjit

Né zbatim té nenit 179/b, pika 5 e Kushtetutés dhe nenit F, pikat 1 dhe 2 t& Aneksit té
Kushtetutés, Kolegji i Posagém i Apelimit (n€ vijim “Kolegji”) ka juridiksion ratione materiae
té shqyrtojé ankimet kundér vendimeve té Komisionit, lidhur me rivlerésimin e subjekteve té
parashikuara nga neni 179/b, pikat 3 dhe 4 té Kushtetutés, pérvec rasteve té vendimeve té dhéna
sipas nenit E, pika 2 e Aneksit t&¢ Kushtetutés. Pér rrjedhojé, céshtja né shayrtim, duke pasur
pér objekt kundérshtimin nga Komisioneri Publik té njé vendimi té Komisionit, i cili ka
vendosur té deklarojé té pérfunduar procesin e rivlerésimit kalimtar pér subjektin Besnik
Cengu, pa njé vendim pérfundimtar pér céshtjen, pér shkak se objekti pér té cilin ka nisur
procedura éshté béré i pamundur, bén pjesé né juridiksionin e Kolegjit, i cili merr né shqyrtim
ankimet ndaj vendimeve té Komisionit, sipas rregullave té pércaktuara né nenin 65 té ligjit nr.
84/2016.

b)  Legjitimimi i ankuesit

Komisioneri Publik legjitimohet ratione personae né kuptim té nenit 179/b, pika 5 e
Kushtetutés, neneve C, pika 2 dhe F, pika 2 e Aneksit té Kushtetutés, si dhe nenit 63, pika 1 e
ligjit nr. 84/2016 dhe ratione temporis pasi ankimi éshté depozituar prané Komisionit brenda
afatit ligjor prej 15 ditésh nga data e njoftimit t& vendimit t¢ Komisionit, né pérputhje me
parashikimet e nenit 63, pikat 1 dhe 2 té ligjit nr. 84/2016.

c¢) Forma dhe ményra e shgyrtimit té ankimit

Né pérputhje me nenin 65, pika 3 e ligjit nr. 84/2016, shqyrtimi i ankimit né rastin kur vendimi
i Komisionit ankimohet nga Komisioneri Publik, kryhet né seancé publike. Pér rrjedhojé, edhe
¢éshtja objekt gjykimi, e cila lidhet me shqyrtimin e ankimit t& Komisionerit Publik ndaj
vendimit t&¢ Komisionit nr. 629, daté 03.03.2023, pér subjektin e rivlerésimit Besnik Cengu, u

mor né shqyrtim nga trupi gjykues i Kolegjit né seancé gjyqésore publike, té zhvilluar né prani
té paléve.

B.  Vlerésimi i trupit gjykues té Kolegjit né lidhje me shkaget té ankimit

Nga analizimi i akteve té dosjes gjygésore, trupi gjykues i Kolegjit konstaton se subjekti i
rivlerésimit Besnik Cengu, prokuror né Prokuroriné prané Gjykatés sé Shkallés sé Paré Tirané,
ishte shortuar né gershor 2020 dhe ndaj tij kishte filluar hetimi administrativ né Komision dhe
konkretisht i ishte pércjellé pér pérgjigje pyetésori standard dhe pyetésori i dyté. Pérgjaté
periudhés sé hetimit administrativ né kuadér té procesit té rivlerésimit kalimtar, subjekti i
rivlerésimit i éshté drejtuar KLP-sé&, me kérkesé pér miratimin e pensionit té parakohshém dhe
mbarimin e statusit té magjistratit, me argumentin se plotésonte kriteret e pércaktuara né nenin
27, pika 1 e ligjit nr. 96/2016, i ndryshuar, pasi: a) ka mbushur té paktén moshén 60 vjec; b) ka
ushtruar funksionin e magjistratit pér té paktén 30 vjet, duke pérfshiré edhe periudhén e
komandimit. Pérvec plotésimit té kritereve ligjore pér pension té parakohshém, népérmjet késaj
kérkese subjekti i rivlerésimit bén té ditur edhe situatén e tij shéndetésore, mbi trajtimin nga
kardiologu pér diagnozat e sémundjes sé miokardit, hipertension arterial, fibralacion arterial
dhe insuficiencé kardiake, pér njé periudhé mbi 10 vjet.

Pasi administroi vendimin nr. {***}, daté 30.01.2023, té KLP-sé “Pér miratimin e pensionit té
parakohshém dhe deklarimin e mbarimit té statusit t€ magjistratit prokuror Besnik Cengu”, dhe
konfirmimin nga Gjykata Administrative e Apelit, se subjekti i rivlerésimit nuk Kishte ushtruar
ankim ndaj kétij vendimi, Komisioni si népérmjet pyetjes sé datés 09.02.2023 dhe barrés sé
provés kaluar me rezultatet e hetimit, i ka parashtruar subjektit té rivlerésimit konstatimet e tij
né kéndvéshtrim té dispozitave kushtetuese e ligjore gé lidhen me doréhegjen nga detyra dhe
parashikimin e nenit G, pika 2 e Aneksit té Kushtetutés.

Nga analizimi i vendimit objekt shqyrtimi, duket gé¢ Komisioni ka pranuar shpjegimet e dhéna
nga subjekti i rivlerésimit né prapésimet mbi rezultatet e hetimit dhe gjaté seancés dégjimore,
duke arsyetuar né vendim se:

17.1. Né asnjé paragraf té kérkesés sé subjektit té rivlerésimit dhe, pér pasojé, as né vendimin
e KLP-sé nuk konstatohet si shkak pér mbarimin e statusit t¢ magjistratit “doréhegja nga
detyra”. Né vlerésim té Komisionit, subjekti i rivlerésimit ka pérmbushur kriteret e pércaktuara
nga neni 27, pika 1, germat “a” dhe “b” té ligjit nr. 96/2016, pér té pérfituar pension té
parakohshém, dhe ka gené plotésisht i legjitimuar né kérkimin e tij dhe té drejtén e pakufizuar
té njohur nga ligji pér daljen né pension té parakohshém, bazuar né nenin 64, pika 1, germa “c”
e ligjit nr. 96/2016 dhe nenin 52 té Kushtetutés. Né kéto kushte, Komisioni ka ¢cmuar se
vendimmarrja e tij bazohet né parimin e ligjshmérisé, té parashikuar nga neni 4 i Kodit té
Procedurave Administrative, pavarésisht arsyeve shéndetésore gé e kané véné né lévizje pér té

kérkuar daljen né pension té parakohshém.

17.2. Pér té mbéshtetur konkluzionin e tij, Komisioni né vendim trajton né pozita té barabarta
“pensionin e parakohshém” dhe “pensionin e ploté t€ pleqéris€”, duke u shprehur se kérkesa
pér miratimin e pensionit té parakohshém nuk mund té kualifikohet apo barazohet si doréhegje
nga detyra, q¢ né vlerésim té¢ Komisionit, duket si mjet pér t’iu shmangur procesit té

rivlerésimit, e me té drejté ligjvénési e ka shogéruar me penalizimin e parashikuar nga neni G
i Aneksit t& Kushtetutés, ndérkohé qé nuk éshté parashikuar késhtu pér kérkesén pér daljen né
pension té parakohshém. Aplikimi i kétij neni né c¢éshtjen objekt shqyrtimi do té shkelte
parimin e sigurisé juridike dhe do té cenonte parimin e ligjshmérisé té parashikuar nga neni 4
i Kodit té Procedurave Administrative. Vendimmarrja né ndryshim té kétij arsyetimi do ta
penalizonte pa ligj subjektin e rivlerésimit dhe do té binte ndesh me Kushtetutén, ligjin dhe
Konventés Evropiane pér té Drejtat e Njeriut. Sipas Komisionit, shkaku objektiv i largimit nga
detyra, né rastin konkret, bazuar né nenin 27 té ligjit nr. 96/2016, nuk ndérlidhet me shkakun
subjektiv sipas parashikimit té nenit G té Aneksit té Kushtetutés.

Duke e gjetur té gabuar arsyetimin e Komisionit, Komisioneri Publik ka ankimuar pérfundimin
e arritur nga Komisioni né vendim, duke e konsideruar até rrjedhojé té zbatimit jo té drejté té
nenit G té Aneksit té Kushtetutés, ligjit nr. 84/2016, ligjit nr. 96/2016, si dhe jurisprudencés sé
Kolegjit®. Mbarimi i statusit té magjistratit pér shkak té daljes né pension plegérie, parashikuar
nga neni 64, pika 1, shkronja “c” e ligjit nr. 96/2016, né referencé té jurisprudencés® sé Kolegjit,
nuk lidhet vetém me ndalimin e ushtrimit efektivisht té detyrés né kuptim té ligjit nr. 96/2016,
por, né té njéjtén kohé e né ményré té pashmangshme, afekton dhe procesin e rivlerésimit né
zbatim té Kushtetutés dhe ligjit nr. 84/2016, duke sjellé pér pasojé humbjen e statusit si subjekt
rivlerésimi ex officio dhe ndérprerjen e procesit té rivlerésimit. Sipas Komisionerit Publik,
ushtrimi i sé drejtés pér té géndruar né detyré deri né mbushjen e moshés pér té dalé né pension
plegérie, 67 vjeg, shogérohet né té njéjtén kohé me mbajtjen e statusit té magjistratit dhe me
detyrimin pér t’iu nénshtruar procesit té rivlerésimit. Mosushtrimi i késaj té drejte nga subjekti
i rivlerésimit, qofté edhe pér shkak té daljes né pension té parakohshém, bazuar né zgjedhjen e
tij sipas parashikimit t& nenit 27 té ligjit nr. 96/2016, sjell si pasojé ligjore ndalimin sipas
parashikimit té pikés 2 té nenit G té Aneksit té Kushtetutés.

Né parashtrimet e tij gjaté seancés gjygésore publike té datés 12.06.2023 né Kolegj, duke gjetur
té drejté bazén ligjore té zbatueshme dhe konkluzionin e Komisionit né vendim, subjekti i
rivlerésimit kundérshton ankimin e Komisionerit Publik, si térésisht té paligjshém e té pabazuar
né prova e né ligj. Né kéto parashtrime, subjekti i rivlerésimit prapéson né ményré té
pérmbledhur se:

19.1. Vetém doréheqja nga detyra, parashikuar né nenin 64, pika 1, germa “a” e ligjit nr.
96/2016, passjell ndérprerjen e procesit té rivlerésimit dhe zbatimin e sanksionit né nenin G,
pika 2 e Aneksit té Kushtetutés dhe jo mbarimi i statusit t€ magjistratit pér shkak té miratimit
té pensionit té parakohshém. Kérkesa pér miratimin e pensionit té parakohshém, nuk mund té
konsiderohet si shprehje e vullnetit pér té ndérpreré marrédhéniet e punés ose pér té l1éné para
kohe detyrén, pérkundrejt mundésisé ligjore pér té vazhduar funksionin, por njé e drejté
kushtetuese e ligjore qofté pér té dalé né pension té parakohshém, qofté pension té ploté kur
mbush moshén 67 vjec. Shkaget gé cuan né paragitjen e kérkesés prané KLP-sé, jané objektive,
té pavarura nga vullneti i subjektit té rivlerésimit, gé lidhen me gjendjen e tij té rénduar
shéndetésore, vértetuar me shkresa té pakundérshtueshme qé provojné se nga data 25.08.2012,

8 Vendimet (JR) nr. 37/2020, nr. 9/2021 dhe nr.13/2022 té Kolegjit té¢ Posagém té Apelimit.
 Vendimi (JR) nr. 13, daté 16.05.2022, i Kolegjit t& Posacém té Apelimit, qé i pérket subjektit t& rivlerésimit
Petrit Bica.

subjekti i rivlerésimit vuan nga infarkti i miokardit, hipertensioni arterial, fibrilacioni atrial dhe
insuficenca kardiake kronike né stad 3-4, dhe gé kané pamundésuar ushtrimin mé tej té detyrés
deri né moshén e parashikuar nga ligji.

19.2. Rasti i shqyrtuar nga Kolegji, i sjellé né vémendije né ankimin e Komisionerit Publik'?,
nuk ka asnjé lloj ngjashmérie me rastin né gjykim, e gé pér shkak té specifikave té vecanta dhe
arsyetimi do té jeté ndryshe nga rastet e tjera. Komisioneri Publik, sipas subjektit té
rivlerésimit, e mbéshtetet ankimin né arsyetime teorike dhe hamendésime se subjekti i
rivlerésimit ka pasur detyrimin ligjor t’i nénshtrohej procesit t€ rivlerésimit, duke anashkaluar
me géllim dhe pa pérmendur vendimin e KLP-sé, si organi i vetém kushtetues e ligjor qé vendos
sipas ligjit, rastet e mbarimit té statusit t€ magjistratit, si akti kryesor mbi té cilin ka vendosur
Komisioni. Situata faktike e subjektit té rivlerésimit nuk duhet té kualifikohet sipas
parashikimeve t€ germés “a” té pikés 1 t& nenit 64 té ligjit nr. 96/2016, si doréheqje nga detyra.
Né ndryshim nga kérkesa pér pension té parakohshém, kérkesa pér doréhegje nga detyra mund
té jeté dhe e pamotivuar (neni 65, pika 1 e ligjit nr. 96/2016). Instituti i doréhegjes nga detyra
dhe instituti i pensionit té parakohshém, si té drejta té magjistratit, rregullohen me bazé ligjore
té ndryshme, sjellin pasoja personale e financiare té ndryshme, por ndérkohé gé dalja né
pension té parakohshém lidhet domosdoshmérisht me plotésimin e 2 (dy) kushteve ligjore,
doréhegja éshté shprehje e vullnetit subjektiv. Kéto dy institute nuk mund té ndérlidhen dhe as
nuk duhen konfliktuar né dém té pozités sé subjektit té rivlerésimit.

19.3. Subjekti i rivlerésimit sjell né vémendje vendimin nr. {***}, daté 25.10.2022, té Kolegjit
Administrativ té Gjykatés sé Larté, né té cilin theksohet se réndési themelore né procesin e
deklarimit t& pérfundimit té statusit té magjistratit, paraget edhe identifikimi i sakté né vendim,
I shkakut té pérfundimit té tij, pasi pér secilin nga rastet e nenit 64, pika 1, ligji ka parashikuar
pasoja dhe efekte juridike, té cilat prekin interesat e ish-magjistratit. Hegja doré nga statusi i
magjistratit duhet miratuar nga Késhillat vetém né ato raste kur kérkesa pérmban né ményré té
shprehur qarté dhe pa asnjé ekuivok, vullnetin e magjistratit pér t€ mos vijuar mé tej ushtrimin
e profesionit. Dalja né pension éshté njé e drejté dhe jo njé detyrim, dhe magjistrati né
momentin gé plotéson kushtet e daljes né pension, nuk ndalohet té pérfitojé nga ajo gé ligji i
ka njohur. Perceptimi i gabuar mbi moshén e magjistratit pér pérfitimin e pensionit té plegérisé,
nuk mund té barazohet me rastin e heqgjes doré nga statusi.

19.4. Dalja né pension plegérie, sipas subjektit té rivlerésimit, nuk sjell si pasojé detyrimin pér
t’iu nénshtruar procesit té rivlerésimit, pasi kété té drejté ia ka dhéné ligji i posacém i
magjistratit, ligj i cili prevalon mbi ligjet e tjera.

Trupi gjykues i Kolegjit, pasi analizoi pretendimet e ngritura nga Komisioneri Publik né ankim
dhe né parashtrime, dégjoi dhe analizoi prapésimet e subjektit té rivlerésimit, si dhe pasi
shqyrtoi provat shkresore té administruara né dosjen gjygésore, vlerésoi té gabuar konkluzionin
e Komisionit, pér té mos aplikuar nenin G, pika 2 e Aneksit té¢ Kushtetutés, konkluzion ky gé
vjen né kundérshtim me jurisprudencén e veté Komisionit, por edhe té Kolegjit né vendimin
(JR) nr. 13, daté 16.05.2022, né ¢éshtjen gé i pérket subjektit té rivlerésimit Petrit Bica, gé

10 shih, vendimin (JR) nr. 13, daté 16.05.2022, t&¢ Kolegjit t& Posacém t& Apelimit, qé i pérket subjektit té
rivlerésimit Petrit Bica.

ndodhej né té njéjtat kushte me subjektin e rivlerésimit Besnik Cengu, e pér té cilin Komisioni
kishte disponuar ndryshe. Pér ¢éshtjen objekt shqyrtimi, trupi gjykues arsyeton si vijon:

20.1. Né kuadér té procesit té rivlerésimit, i réndésishém éshté fakti i evidentimit té vullnetit té
pavesuar té subjektit t& rivlerésimit pér té mos vijuar kété proces. Né jurisprudencén e
deritanishme, pér subjektet e rivlerésimit ndaj té ciléve ka filluar hetimi administrativ dhe
procesi éshté ndérpreré me vullnetin e tyre, né rastin e doréhegjes nga detyra, pensionit té
parakohshém, apo pa mbushur moshén e pensionit té ploté té plegérisé (67 vjeg) sipas
parashikimit té ligjit nr. 96/2016, Kolegji ka zbatuar nenin G, pika 2 e Aneksit té Kushtetutés,
ndalimin pér t’u eméruar gjyqtar ose prokuror i ¢cdo niveli, anétar i Késhillit té Larté Gjyqgésor
ose i Késhillit t&¢ Larté té Prokurorisé, Inspektor i Larté i Drejtésisé ose Prokuror i
Pérgjithshém, pér njé periudhé 15-vjecare. Né kéto kushte, vendimi nr. {***}, daté
25.10.2022, i Kolegjit Administrativ t&é Gjykatés sé Larté!!, sjellé né vémendje nga subjekti i
rivlerésimit, éshté pa efekt pér procesin e rivlerésimit. Né ¢éshtjen objekt shqyrtimi, subjekti i
rivlerésimit ka shprehur vullnetin pér té mos vazhduar ushtrimin e detyrés deri né mbushjen e
moshés 67 vjeg, pér daljen né pension té ploté plegérie té parashikuar nga ligji nr. 96/2016,
népérmjet kérkes€s “Pér miratimin e pensionit t&€ parakohshém dhe mbarimin e statusit té
magjistratit t&€ prokurorit Besnik Cengu”.

20.2. Duke u pajtuar me arsyetimin e Komisionit dhe pretendimin e subjektit té rivlerésimit se
instituti i “daljes né pension té parakohshém” €shté i ndryshém nga ai i “doréhegjes nga
detyra”, Ky ndryshim, né vlerésim té trupit gjykues, afekton subjektin e rivlerésimit né
ushtrimin e detyrés sé prokurorit, si dhe pasojén financiare gé vjen prej tyre, né kuptim té ligjit
nr. 96/2016, ndérkohé gé né drejtim té procesit té rivlerésimit, &shté detyra e institucioneve té
rivlerésimit té verifikojné nése ndodhemi pérpara mbarimit té statusit té magjistratit me
vullnetin e subjektit, e pér ta vlerésuar mé pas né dritén e dispozitave kushtetuese té procesit té
rivlerésimit. Pér té arritur né konkluzionin se nuk ndodhemi pérpara doréhegjes, nuk éshté e
mjaftueshme vetém mosparagitja né ményré formale e njé kérkese gé titullohet doréhegje apo
mospérdorimi i késaj fjale né kérkesat gé subjekti i rivlerésimit i paraget KLP-sg, por verifikimi
i géllimit né vetvete gé kérkon té arrijé subjekti i rivlerésimit, népérmjet kérkesés pér mbarimin
e statusit té magjistratit.

20.3. Pensioni i parakohshém, né vlerésim té trupit gjykues, éshté njé ményré gé ligji u njeh
magjistratéve, té cilét plotésojné disa kritere ligjore, pér té 1éné mé herét detyrén sesa mosha e
zakonshme e daljes né pension té tyre. Kérkesa pér “pension té parakohshém” dhe dalja né
“pension té ploté plegérie” pér shkak té mbushjes sé moshés 67 vje¢, nuk mund té
konsiderohen té barasvlershme, sa i pérket pasojés gé vjen prej tyre né kuadér té procesit té
rivlerésimit. Pensioni i ploté i plegérisé géndron i pavarur nga vullneti i magjistratit pér té
vazhduar ose jo ushtrimin e funksionit. Me mbushjen e moshés sé pensionit, magjistrati nuk i

1 Shih: http://www.gjykataelarte.gov.al/web/Ceshtje_themeli 8576 _1-8572.php; vendimi nr. {***}, daté
25.10.2022, i Kolegjit Administrativ té Gjykatés sé Larté, i pérket ¢éshtjes administrative me padités B. M., i
paditur Késhilli i Larté t¢ Prokurorisé, person i treté Prokuroria e Pérgjithshém, me objekt: “Ndryshimi dhe
plotésimi i vendimit t& Késhillit té Larté t& Prokurorisé nr. {***}, daté 15.10.2020, me t& cilin &shté deklaruar
mbarimi i statusit t€ magjistratit [...] ", qé ka disponuar me “[...] pranimin e pjesshém té padisé. Ndryshimin e
vendimit nr. {***}, daté 15.10.2020, té Késhillit t& Larté t& Prokurorisé pér pjesén e motivacionit gé lidhet me
mbarimin e statusit té magjistratit pér shkak doréhegjeje ”.

drejtohet me kérkesé KLP-sg, pér t’i béré té ditur qé plotéson kushtet pér pension pleqérie, pasi
éshté veté késhilli, gé né rolin e punédhénésit, deklaron kryesisht mbarimin e mandatit té
magjistratit, sipas parashikimit té nenit 64, pika 5 e ligjit nr. 96/2016: [...] Statusi i magjistratit
mbaron kur mbush moshén 67 vje¢ ose moshén 70 vjeg, né rastet kur ka kérkuar té géndrojé
né detyré deri né kété moshé. Késhilli deklaron me vendim mbarimin e statusit té magjistratit,
JOo mé voné se dy javé para fundit té muajit pérkatés.

20.4. Nga analizimi i nenit 27, pikat 1 dhe 1/1 té ligjit nr. 96/2016, trupi gjykues konstaton se
ligji i njeh té drejtén magjistratit pér pension té parakohshém né dy raste: i pari, kur ka mbushur
té paktén moshén 60 vjec dhe e ka ushtruar detyrén pér té paktén 30 vjet; dhe i dyti, pér shkak
té pamundésisé fizike dhe mendore té magjistratit sipas nenit 67 té kétij ligji. Né kété drejtim,
pavarésisht situatés shéndetésore té subjektit té rivlerésimit, sipas akteve shkresore'? té
depozituara prej tij dhe té pranuara né cilésiné e provés nga trupi gjykues né Kolegj, me vendim
té ndérmjetém, mé daté 12.06.2023, trupi gjykues konstaton se pretendimet e subjektit té
rivlerésimit mbi situatén shéndetésore, nuk jané paragitur né kérkesén drejtuar KLP-sg, si njé
shkak mé vete pér mbarimin e statusit té magjistratit, né pérputhje me nenet 64 dhe 67 té ligjit
nr. 96/2016. Né kéto kushte, géndrimi i Komisionit né vendim dhe deklarimet e subjektit té
rivlerésimit mbi gjendjen e tij shéndetésore, do té kishin peshé nése vendimi i KLP-s&, pér
miratimin e pensionit té parakohshém dhe mbarimin e statusit té magjistratit, do té ishte bazuar
né nenin 27, pika 1/1 dhe nenin 67 té ligjit nr. 96/2016, sipas té ciléve magjistrati gézon té
drejtén e pensionit té parakohshém pér shkak té pamundésisé fizike dhe mendore, pér té cilin
Késhilli heton, autorizon njé komision me eksperté pér té dhéné mendim té specializuar, dhe
vendos sipas rastit pezullimin pérkohésisht ose mbarimin e statusit t¢ magjistratit. Ndérkohé
qé dispozitat né kérkesén e subjektit té rivlerésimit dhe ato té aplikuara nga KLP-ja né vendim,
konkretisht neni 27, pikat 1, 1/2, dhe 3, neni 64, pika 1, germa “c” dhe pika 5 e ligjit nr.
96/2016%, béjné té pabazuar arsyetimin e Komisionit né vendim, si dhe pretendimet e subjektit
té rivlerésimit.

12, Raporti i daljes nga spitali i datés 28.08.2012, me numér kartele shtrimi {***}, Spitali {***} Tirané; ii. Raport
i Revaskularizimit Koronar, daté 25.08.2012, Spitali {***} Tirané; iii. Raport i Koronarografisé, daté
25.08.2012, Spitali {***} Tirané; iv. Fleté drejtimi pér K.E.M.P, daté 28.08.2012, Spitali {***} Tirané; v. Raport
dalje nga spitali, daté 20.12.2019, Spitali {***} Tirané; vi. Pérgjigje echo-kardiografike, daté 28.09.2020,
Fondacioni “{***}”, Tirané; vii. Ekokardiografi transtorakale, daté 06.09.2022, Qendra Shéndetésore {***};
viii. Vizité kardiologjike, EKG, Ekodopler, daté 18.02.2022, Qendra Spitalore Universitare “{***}”, Tirané; ix.
Raport pér paaftési té pérkohshme né puné, nr. {***}, daté 13.09.2022, i Komisionit Mjeko-Ligjor té
Kardiologjisé; x. Raport pér paaftési té pérkohshme né puné nr. {***}, daté 18.10.2022, i Komisionit Mjeko-
Ligjor t& Kardiologjisé Tirané; xi. Raport pér paaftési t& pérkohshme né puné nr. {***}, daté 18.11.2022, i
Komisionit Mjeko-Ligjor té Kardiologjisé, Tirané.

13 Neni 27, pikat 1, 1/2 dhe 3 t& ligjit nr. 96/2016 parashikojné: “I. Magjistrati gézon té drejtén e pensionit té
parakohshém nése: a) ka mbushur té paktén moshén 60 vjec; b) ka ushtruar funksionin e magjistratit pér té
paktén 30 vjet, duke pérfshiré edhe periudhén e komandimit [...] 1/2. Pensioni i parakohshém éshté njé pension
plegérie i reduktuar dhe mbetet i reduktuar gjaté gjithé kohés sé pérfitimit deri né plotésimin e kushteve pér
pérfitimin e pensionit té ploté té plegérisé. Ky pension llogaritet duke zbritur nga pensioni i ploté shumén gé del
nga shumézimi i numrit té muajve té pérfitimit t& pensionit, para mbushjes sé moshés sé pércaktuar né nenin 64
té kétij ligji, me koeficientin mujor té reduktimit. Koeficienti i reduktimit té pensionit té ploté té pleqérisé pér
magjistratét qé plotésojné kushtet e parashikuara né pikat 1 dhe 1/1 té kétij neni éshté 0,6 pér gind né muaj. [...]
3. Késhillat miratojné pensionin e parakohshém té magjistratit, pasi kané marré mé paré mendimin e kryetarit
té gjykatés/prokurorisé.

Neni 64, pika 1, germa “c” dhe pika 5 € po kétij ligji, parashikon: “I. Statusi i magjistratit mbaron né rastet
kur: [...] ¢) mbush moshén e pensionit té plegérisé, sipas parashikimit té kétij ligji [...] 5. Magjistrati del né
pension plegérie né moshén 67 vjec. Magjistrati, me kérkesén e tij, mund té géndrojé né detyré deri né moshén

20.5. Duke e konsideruar pensionin e parakohshém si njé té drejté qé e njeh ligji nr. 96/2016
né nenin 27, pika 1 e tij, pérkundrejt shprehjes sé vullnetit dhe zgjedhjes sé subjektit té
rivlerésimit pér t¢ mos vazhduar té géndrojé né detyré deri né mbushjen e moshés 67 vjec, jo
si njé té drejté qé buron drejtpérsédrejti nga ligji dhe zbatohet si e till&, né kushtet kur pér shkak
té ligjit, subjekti éshté i pérfshiré edhe né njé proces tjetér, si¢ éshté procesi i rivlerésimit,
mbarimi i statusit t¢ magjistratit nuk jep efekte vetém né ndalimin e ushtrimit efektivisht té
detyrés né kuptim té ligjit nr. 96/2016, por né té njéjtén kohé e né ményré té pashmangshme
afekton dhe procesin e rivlerésimit, né zbatim té Kushtetutés dhe ligjit nr. 84/2016, duke sjellé
pér pasojé humbjen e statusit si subjekt rivlerésimi ex officio dhe ndérprerjen e procesit té
rivlerésimit.

20.6. Referuar géndrimit né jurisprudencén e Kolegjit, trupi gjykues gjen té bazuar pretendimin
e Komisionerit Publik se, subjekti i rivlerésimit ka gézuar statusin e magjistratit prokuror dhe,
pér pasojé, té gjitha pérfitimet qé rrjedhin prej tij, duke fituar dhe té drejtén pér té géndruar né
detyré deri né mbushjen e moshés pér té dalé né pension pleqgérie 67 vjec. Ushtrimi i késaj té
drejte shogérohet né té nj&jtén kohé me mbajtjen e statusit té magjistratit dne me detyrimin pér
t’iu nénshtruar procesit té rivlerésimit.

Né céshtjen objekt shqyrtimi, trupi gjykues i Kolegjit arriti né konkluzionin se ushtrimi i sé
drejtés pér té pérfituar pension té parakohshém né kété fazé, e gjaté procesit té rivlerésimit,
shogérohet me ndérprerjen e procesit té rivlerésimit. Pér sa kohé subjekti i rivlerésimit zgjedh
daljen né pension té parakohshém, sipas parashikimit té nenit 27 té ligjit nr. 96/2016, ky veprim
déshmon mungesé vullneti pér t’iu nénshtruar procesit t&€ rivleré€simit, me pasojé ligjore
ndalimin sipas parashikimit t& pikés 2 té nenit G t&€ Aneksit té¢ Kushtetutés, pér t’u eméruar
gjyqtar ose prokuror i ¢do niveli, anétar i Késhillit té Larté Gjygésor ose i Késhillit té Larté té
Prokurorisé, Inspektor i Larté i Drejtésisé ose Prokuror i Pérgjithshém pér njé periudhé 15-
vjecare.

Né pérfundim té verifikimit té situatés faktike, né analizé té legjislacionit té zbatueshém dhe
akteve né fashikull, trupi gjykues arriti né konkluzionin se vendimi i Komisionit té Pavarur té
Kualifikimit nr. 629, daté 03.03.2023, pér deklarimin té pérfunduar té procesit té rivlerésimit
kalimtar pér z. Besnik Cengu, pa njé vendim pérfundimtar pér ¢éshtjen, pér shkak se objekti
pér té cilin ka nisur procedura éshté béré i pamundur, dhe pa zbatuar né kété rast parashikimet
e nenit G, pika 2 e Aneksit té Kushtetutés, éshté marré né konstatim té gabuar té situatés faktike,
né zbatim té gabuar té ligjit dhe, pér rrjedhojé, duhet ndryshuar.

PER KETO ARSYE,

trupi gjykues, bazuar n€ nenin 66, pika 1, shkronja “b” e ligjit nr. 84/2016 “Pér rivlerésimin
kalimtar t€ gjyqtaréve dhe prokuroréve né Republikén e Shqipéris€”,

70 vjec. Kérkesa pér géndrimin né detyré paragitet jo mé voné se 6 muaj pérpara plotésimit t&¢ moshés pér
pension. Statusi i magjistratit mbaron kur mbush moshén 67 vje¢ ose moshén 70 vjeg, né rastet kur ka kérkuar
té géndrojé né detyré deri né kété moshé. Késhilli deklaron me vendim mbarimin e statusit t& magjistratit, jo mé
voneé se dy javé para fundit t€ muajit pérkatés /...] ”.

VENDOSI:

1. Ndryshimin e vendimit nr. 629, daté 03.03.2023, té Komisionit t& Pavarur té& Kualifikimit,
né kété menyré:
I.  Ndérprerjen e procesit té rivlerésimit kalimtar pér subjektin e rivlerésimit Besnik
Cengu, me funksion prokuror né Prokuroriné prané Gjykatés sé Rrethit Gjyqgésor Tirané.

ii. Né zbatim té pikés 2 té nenit G t& Aneksit té¢ Kushtetutés, ndalimin e emérimit té
subjektit té rivlerésimit Besnik Cengu, pér t’u eméruar gjyqtar ose prokuror i ¢do niveli,
anétar i Késhillit té Larté Gjygésor ose i Késhillit té Larté té Prokurorisé, Inspektor i Larté i
Drejtésisé ose Prokuror i Pérgjithshém, pér njé periudhé 15-vjecare.

2. Ky vendim éshté pérfundimtar dhe me efekt t& menjéhershém.

U shpall sot, né Tirané, mé daté 13.06.2023.

ANETARE ANETAR ANETARE
Ina RAMA Sokol COMO Rezarta SCHUETZ
nénshkrimi nénshkrimi nénshkrimi
RELATORE KRYESUESE
Natasha MULAJ Albana SHTYLLA
nénshkrimi nénshkrimi

